
Les dictionnaires latin-francais Bornecque, Gaffiot, Goelzer et Quicherat sont autorisés.

L’usage de tout ouvrage de référence, de tout autre dictionnaire et de tout matériel
¢lectronique (y compris la calculatrice) est rigoureusement interdit.

Dans le cas ot un(e) candidat(e) repére ce qui lui semble étre une erreur d’énoncé, il (elle) le signale tres
lisiblement sur sa copie, propose la correction et poursuit ['épreuve en conséquence.

De méme, si cela vous conduit a formuler une ou plusieurs hypothéses, il vous est demandé de la (ou les)
mentionner explicitement.

NB : La copie que vous rendrez ne devra, conformément au principe d’anonymat, comporter aucun signe
distinctif, tel que nom, signature, origine, etc. Si le travail qui vous est demandé comporte notamment la
rédaction d’un projet ou d’une note, vous devrez impérativement vous abstenir de signer ou de ’identifier.

Tournez la page S.V.P.

De l'utilité de la lecture et des exercices de traduction.

C. PLINIVS FVSCO SVO S.

Quaeris quemadmodum in secessu, quo iam diu frueris, putem te studere oportere. Vtile in
primis, et multi praecipiunt, uel ex Graeco in Latinum uel ex Latino uertere in Graecum. Quo
genere exercitationis proprietas splendorque uerborum, copia figurarum, uis explicandi, praeterea
imitatione optimorum similia mueniendi facultas paratur ; simul quae legentem fefellissent,
transferentem fugere non possunt. Intellegentia ex hoc et iudicium adquiritur. Nihil offuerit quae
legeris hactenus, ut rem argumentumque teneas, quasi aemulum scribere lectisque conferre, ac
sedulo pensitare, quid tu, quid ille commodius. Magna gratulatio si non nulla tu, magnus pudor si
cuncta ille melius. Licebit interdum et notissima eligere et certare cum electis. Audax haec, non
tamen improba, quia secreta contentio ; quamquam multos uidemus eius modi certamina sibi
cum multa laude sumpsisse, quosque subsequi satis habebant, dum non desperant, antecessisse.
Poteris et quae dixetis post obliuionem retractare, multa retinere, plura transire, alia interscribere,
alia rescribere. Laboriosum istud et taedio plenum, sed difficultate ipsa fructuosum, recalescere ex
integro et resumere impetum fractum omissumque, postremo noua uelut membra peracto
corpori intexere nec tamen priora turbare.

Scio nunc tibi esse praecipuum studium orandi ; sed non ideo semper pugnacem hunc et quasi
bellatorium stilum suaserim. Vt enim terrae uariis mutatisque seminibus, ita ingenia nostra nunc
hac, nunc illa meditatione recoluntur. Volo interdum aliquem ex historia locum apprehendas,
uolo epistulam diligentius scribas. Nam saepe in oratione quoque non historica modo, sed prope
poetica descriptionum necessitas incidit, et pressus sermo purusque ex epistulis petitur. Fas est et
carmine remitti, non dico continuo et longo (id enim petfici nisi in otio non potest), sed hoc
arguto et breui, quod apte quantas libet occupationes curasque distinguit. Lusus uocantur ; sed hi
lusus non minorem interdum gloriam quam setria consequuntur. Atque adeo (cur enim te ad
uersus non uetsibus adhorter ?)

ut laus est cerae, mollis cedensque sequatur
si doctos digitos ussaque fiat opus

et nunc informet Martem castamue Mineruam,
nunc Venerem effingat, nunc Veneris puerum ;

utque sacri fontes non sola incendia sistunt,
saepe etiam flores uernaque prata juuant,

sic hominum ingenium flecti ducique per artes
non rigidas docta mobilitate decet.

Itaque summi oratores, summi etiam uiri sic se aut exercebant aut delectabant, immo
delectabant exercebantque.

Pline le Jeune, Lettres.





